
VENCHUR KAPITALI: KELIB 
CHIQISH TARIXI VA ILG‘OR 

HORIJIY TAJRIBALAR

Do‘stov Firuz Ilxomovich
Toshkent davlat iqtisodiyot

universiteti tadqiqotchisi

Annotatsiya: Ushbu maqolada venchur kapital va venchurli moliyalashtirish bo‘yicha boshlang‘ich tushunchalarini kelib 
chiqishi, ularning dastlab Amerika mamlakatida rivojlanganligi haqidagi ma’lumotlar tadqiq etildi hamda venchur kapitali 
bo‘yicha taraqqiy etgan mamlakatlarning tajribalari va ushbu tajribalarni O‘zbekistonda qo‘llash istiqbollari to‘g‘risida taklif 
va tavsiyalar ishlab chiqildi. 

Kalit soʻzlar: venchur kapital, venchur moliyalashtirish, innovatsiya, startaplar, risk.
Abstract: In this article, the history of the origin of the concepts of venture capital and venture financing, their initial 
development in America, and the experience of developed countries in terms of venture capital were studied, and proposals 
were made about the prospects of applying these experiences in Uzbekistan recommendations were developed.

Key words: venture capital, venture financing, project, innovation, startups, risk.
Аннотация: В данной статье изучена история зарождения концепций венчурного капитала и венчурного финанси-
рования, их первоначальное развитие в Америке, а также опыт развитых стран в сфере венчурного капитала, а 
также разработаны предложения и рекомендatsiя о перспективах применения этого опыта в Узбекистане.

Ключевые слова: венчурный капитал, венчурное финансирование, проект, инновaции, стартапы, риски.

K I R I S H 
Zamonaviy sharoitlarda innovatsion faoliyatlarni rivojlantirishga kapital oqimini ta’minlashga qodir innovat-

siyalarni moliyalashtirishning asosiy manbalaridan biri venchur investitsiyalari hisoblanadi. Ko‘plab rivojlangan 
mamlakatlar venchur kapitalidan innovatsiyalarni moliyalashtirish vositasi sifatida foydalanib samarali nati-
jalarga va yutuqlarga erishgan.

Hozirgi kunda O‘zbekiston kapital bozorining faol rivojlanish bosqichida turmoqda. Lekin shunga 
qaramay mamalakatimizda venchur moliyalashtirish sohasi haligacha taraqqiy etmayapti. So‘nggi 6 yil ichida  
O‘zbekistonga 10 ga yaqin venchur fondlari bozor mehanizmining moliyalashtirish instrumenti sifatida davlat 
iqtisodiyoti tarkibiga kiritilgan va ularning atigi 2 donasi milliy venchur fondini o‘z ichiga oladi. Ma’lumot o‘rnida 
shuni aytishimiz mumkinki, 2023-yilda Venchur bozorida mutlaq еtakchi Qozog‘iston bo‘ldi, mamlakatda inves-
titsiyalar hajmi 80 mln AQSH dollaridan oshdi. Gruziya 21,6 mln AQSH dollari bilan ikkinchi, O‘zbekiston esa  
6 mln AQSH dollari bilan uchinchi o‘rinni egalladi.1 Qo‘shni Qozog‘iston davlati mamalakatimizga qaraganda  
13 barobardan ko‘proq venchur kapitaliga ega bo‘lgan. Venchur kapital qo‘yilmalari kapital bozorining juda 
muhim qismi bo‘lib, bu bizga yuqori riskli lekin shu bilan birga yuqori daromad olib kelishu mumkin bo‘lgan 
boshlangʼich loyihalarni moliyalashtirishga imkon beradi. Aynan shunday loyihalar iqtisodiyotni oldinga silji-
tadigan samarali va innovatsion korxonalarning o‘sishiga sharoit yaratadi. Venchurli moliyalashtirish jamiyat 
hamda mamalakat uchun foydali yangi loyihalarni topish va qo‘llab-quvvatlashga yordam beradi. Shu asnoda, 
“Nima uchun O‘zbekistonda venchurli moliyalashtirish yaxshi rivojlanmayapti?” degan savol paydo bo‘ladi. 
Ushbu savolga javob tariqasida, ba’zi sabablarni keltirib o‘tishimiz mumkin:

– O‘zbekistondagi venchur kapital ekotizimi hali ham yangi bosqichda, kuchli huquqiy va me’yoriy asos-
larga ehtiyoj bor;

– Venchurli murakkab qoidalar va uzoq ma’muriy protseduralar kabi venchur – biznesini boshlash va bosh-
qarish bilan bog‘liq to‘siqlar;

1 https://www.spot.uz/oz/2024/03/23/rise-ventures/

– farishta investorlari tarmoqlarining kamligi, biznes murabbiylari va inkubatorlarning hamda bilim va tajriba 
еtishmaslik kabilar.

 Ushbu maqolaning maqsadi ham venchurli moliyalashtirish asosida ko‘plab muvaffaqiyatli loyihalarni 
amalga oshirilish mumkinligini yoritib berish va kapital bozorida venchurli moliyalashtirishning holatini tadqiq 
etish hamda uni rivojlantirish bo‘yicha xulosa va takliflarni shakllantirishdan iborat. Ushbu maqsaddan kelib 
chiqib maqolada venchurli moliyalashtirishning xorij tajribalarini va O‘zbekistonda moliyalashtirishning o‘ziga 
xos tomonlarini o‘rganish kabi qator vazifalar belgilangan.

M A V Z U G A  O I D  A D A B I Y O T L A R  T A H L I L I
Venchur kapital va venchurli moliyalashtirish asosida loyihalarni amalga oshirish va ularni moliyalashtirish 

bo‘yicha bir qator xorijlik olimlar tadqiqotlar olib borgan. Xususan, 20-asrning mashhur iqtisodchilari bo‘lgan 
Dj.M.Keyns va Dj.R.Xiks ning ishlarida venchur kapitaliga aniq bir yondashuv, uning foyda olish uchun tad-
birkorlik faoliyatida qo‘llaniladigan venchur kapitalining pul shaklidagi qiymati ifodasining o‘sishini ko‘rsatuvchi 
ta’rif o‘z ifodasini topgan.

Y.V. Vranovich va O.Y. Michurinalar esa tadqiqot ishida venchur kapitalini iqtisodiyotni innovatsion rivojlan-
tirishning instrumenti sifatida qarashgan. 

 O‘zbekistonlik tadqiqotchilar uchun venchurli moliyalashtirish sohasi nisbatan yangi bo‘lib, uni bir necha 
maqolalar shaklida va ba’zi olimlarimizning yozgan adabiyotlarida ko‘rish mumkin, shunday tadqiqotlardan  
S. R. Chulliyev ning “Venchur kapitali iqtisodiyotni innovasion rivojlantirish omili sifatida” mavzusidagi maqo-
lasida venchur kapitalining afzalligi, funksiyalari va o‘ziga xos xususiyatlari nazariy jihatdan tadqiq qilingan va 
uning iqtisodiyotda innovatsiyalarni moliyalashtirishdagi roli o‘rganilgan.2 

D.G‘. G‘ozibekov o‘z tadqiqot ishida venchur kapitalni katta risklar bilan bog‘liq bo‘lgan, yangi faoliyat soha-
larida yangi aksiyalar chiqarish, deb talqin qilgan.

O‘zbekistonlik olimlar O.M. Abdullayev, A.A. Fattaxov, K.Axmedovlar birgalikda yozgan “Raqamli Iqti-
sodiyot” nomli ilmiy kitobida venchurli kapitalni firmaning innovatsion faoliyatini tijorat asosida moliyalashtirish-
ning manbalaridan biri sifatida qarashgan.

Biz esa ushbu tadqiqotlardan farqli ravishda venchurli moliyaloashtirishning kelib chiqish tarixi va uni rivoj-
lantirishning ilg‘or xorij tajribalarini tadqiq etdik.

T A D Q I Q O T  M E T O D O L O G I YA S I
 Metodologiya bu metodlar majmuasini o‘rganish, tahlil va tadqiq etish orqali amalga oshirilishini eʼtirof 

etgan holda, ushbu maqolada venchur kapitali tushunchasini va uning o‘ziga xos xususiyatlarini tahlil qilish, 
qiyoslash,  induktsiya, deduktsiya, analiz, sintez va kuzatuv kabi metodlardan foydalanildi.

T A H L I L  V A  N A T I J A L A R
Investitsiya loyihalarini moliyalashtirish sxemasini ishlab chiqishning biri hisoblangan venchurli moli-

yalashtirish haqidagi tushunchalar XX asrning o‘rtalarida paydo bo‘la boshladi. Venchur moliyalashtirishdagi 
“Venchur” atamasi inglizcha venture so‘zidan olingan bo‘lib, “riskli korxona yoki tashabbus” ma’nosini beradi.  
Venchur kapitalining ilk namoyondalaridan biri esa Garvard biznes maktabi professori Jorj Doriot “venchur 
kapitalining otasi” deb hisoblanadi. U 1946-yilda “Amerika tadqiqot va rivojlantirish korporatsiya” sini tashkil 
etdi va ikkinchi jahon urushi davrida ishlab chiqilgan texnologiyalarni tijoratlashtirgan kompaniyalarga sarmoya 
kiritish uchun 3,58 million dollar mablag‘ yig‘di. Korporatsiyaning birinchi sarmoyasi saraton kasalligini davo-
lash uchun rentgen texnologiyasidan foydalanishni maqsad qilgan kompaniyaga tegishli edi. 1960 va 1970-yil-
larda venchur kapital firmalari o‘zlarining investitsiya faoliyatini birinchi navbatda kompaniyalarni ochish va 
kengaytirishga qaratdilar. Ko‘pincha, bu kompaniyalar elektron, tibbiy yoki ma’lumotlarni qayta ishlash tex-
nologiyalaridagi yutuqlardan foydalanganlar. Natijada venchur kapital texnologik korxonalarni moliyalashtirish 
bilan deyarli sinonimga aylandi. Amerikada venchur kapitalning o‘sishining asosiy omil yangi normativ qonun va 
hujjatlarning yaratilishi va eskilariga esa ba’zi o‘zgartirishlar kiritilishi  bo‘lgan va ular quyidagilardir: 

– Kichik biznes investitsiyalari to‘g‘risidagi qonun (SBIC) qabul qilindi va unga ko‘ra investorlarga soliq 
imtiyozlari berildi (1958);

– Daromadlar to‘g‘risidagi qonunga kapital daromad solig‘ini 49% dan 28% gacha kamaytirish uchun 
o‘zgartirish kiritildi (1978);

– Xodimlarning pensiya daromadlarini ta’minlash to‘g‘risidagi qonunga (ERISA) kiritilgan o‘zgartirish pen-
siya jamg‘armalariga o‘z aktivlarining 10 foizigacha kichik yoki yangi biznesga investitsiya qilish imkonini berdi 
(1979);

– 1981-yilda kapital daromad solig‘i 20% ga tushirildi.

2 https://cyberleninka.ru/article/n/venchur-kapitali-iqtisodiyotni-innovasion-rivojlantirish-omili-sifatida.

Ushbu o‘zgarishlar venchur kapitalning o‘sishini katalizladi va 1980-yillarda venchur kapitalining bum 
davriga aylandi, moliyalashtirish darajasi 1987-yilda esa 4,9 milliard dollarga еtdi.3

Venchur kapital rivojlanishiga imkoniyat yaratilgan sari unga bog‘liq bilim, tajriba va ko‘nikmalar, shu aso-
sida venchur kapital turlari, funksiyalari va moliyalashtirish usullari shakllandi.

Biz quyida Venchur kapitalining turlarini ko‘rib chiqdik.
– Pre-Seed: Bu ta’sischilar g‘oyani aniq biznes-rejaga aylantirishga harakat qilganda, biznesni rivojlanti-

rishning eng dastlabki bosqichidir. Ular erta moliyalashtirish va murabbiylikni ta’minlash uchun biznes aksele-
ratoriga yozilishlari mumkin.

– Urug‘larni moliyalashtirish: Bu yangi biznes o‘zining birinchi mahsulotini chiqarishga intiladigan nuqta. 
Hali daromad oqimlari mavjud emasligi sababli, kompaniya barcha operatsiyalarini moliyalashtirish uchun 
VClarga muhtoj bo‘ladi.

– Dastlabki bosqichda moliyalashtirish: Biznes mahsulot ishlab chiqargandan so‘ng, o‘z-o‘zini moliyalash-
tirishdan oldin ishlab chiqarish va sotishni oshirish uchun qo‘shimcha kapital kerak bo‘ladi. Keyin biznesga bir 
yoki bir nechta moliyalashtirish bosqichi kerak bo‘ladi, ular odatda bosqichma-bosqich A, B seriyalari va bosh-
qalar sifatida belgilanadi.

Olib borgan tadqiqotlarimiz natijasida, venchur kapitalining quyidagi funksiyalarini ajratib ko‘rsatishimiz 
mumkin, 1-rasmga qarang:  

 

Venchur 
kapitalining 

asosiy 
funksiyalari

Integratsion Motivatsion Turg'unlik Transformats
ion Ijtimoiy Jamg'arish Innovatsion Investitsion

1-rasm. Venchur kapitalining asosiy funksiyalari4.  

Rasmda keltirilgan Venchur kapitalining asosiy funksiyalaridan biz uning innovatsion va investitsion funksi-
yalarini iqtisodiyotni innovatsion rivojlantirishda ta’sir ko‘rsatuvchi omil sifatida qarashimiz mumkin.

Innovatsion funksiyasi. Venchur kapitali iqtisodiyotning innovatsion transformatsiyalashuvi omili sifatida 
namoyon bo‘ladi, innovatsion va ish faolligini jadallashtirishga yordam beradi, shuningdek innovatsion transfor-
matsiyalashuv orqali iqtisodiy o‘sishni ta’minlaydi.

Investitsion funksiyasi. Venchur kapitali yuqori texnologiyali yangi innovatsion kompaniyalar faoliyatini 
moliyalashtirish uchun mo‘ljallangan. Venchur kapitali yuqori riskli investitsiyalar shakli sifatida bunday kom-
paniyalarning faol rivojlanishi, o‘sishi va shakllanishiga yordam beradi. Venchur investitsiyaning pirovard maq-
sadi loyiha muvaffaqiyatli amalga oshgan taqdirda foyda olish hisoblanadi.

Venchur kapitalining asosiy hususiyatlari:
– Risklilik;
– Innovatsion loyihalarga yo‘nalganlik;
– Uzoq muddatlilik
– Moliyalashtirishning bo‘linganligi
– Kutiladigan foydaning yuqori normasi.
Venchur kapitali tushunchasining ajralmas tarkibiy qismi bu - risk hisoblanadi. Risk venchur mablag‘lardan 

kutiladigan daromad bilan to‘g‘ridan-to‘g‘ri bog‘liq bo‘lib, venchur kapitalisti innovatsion loyihani moliyalashti-
rayotganda o‘ziga qancha ko‘p riskni olsa, uning muvaffaqiyatli amalga oshishi natijasida shuncha ko‘p daromad 
olishni kutadi.

Venchurli moliyalashtirish bir nechta bosqichlardan iborat bo‘lishi mumkin, tadqiqotimizni uning bosqichlari 
bilan davom ettiramiz va venchurli moliyalashtirishning asosiy uchta bosqichini ajratib ko‘rsatishimiz mumkin:

1-bosqich.
Biznes-rejani taqdim etish: venchur kapitalni qidirayotgan har qanday biznes venchur kapital firmasi 

yoki farishta investoriga biznes-rejani taqdim etishi kerak . Firma yoki investor kompaniyaning biznes modeli, 
mahsulotlari, boshqaruvi va faoliyat tarixini chuqur o‘rganishni o‘z ichiga olgan tegishli tekshiruvni amalga oshi-
radi.

3 https://www.investopedia.com/terms/v/venturecapital.asp
4 Muallif ishlanmasi

2-bosqich.
 Investitsion garov: Tegishli tekshirish tugallangandan so‘ng, firma yoki investor kompaniyadagi o‘z kap-

itali evaziga kapital qo‘yishni garovga qo‘yadi. Ushbu mablag‘lar bir vaqtning o‘zida berilishi mumkin, lekin 
odatda kapital har choraklarda taqdim etiladi. Keyin firma yoki investor moliyalashtirilgan kompaniyada faol 
rol o‘ynaydi, qo‘shimcha mablag‘larni chiqarishdan oldin uning rivojlanishini maslahat beradi va nazorat qiladi.

3-bosqich. 
Chiqish: Investor bir muncha vaqt o‘tgach, odatda dastlabki investitsiyadan 4-6 yil o‘tgach, qo‘shilish, sotib 

olish yoki birlamchi ommaviy taklif (IPO), SPO boshlash orqali kompaniyani tark etadi.
Olib borgan tadqiqotlarimiz dunyo miqyosida venchurli moliyalashtirish dinamikasi turli yillarda turlicha 

bo‘lganini ko‘rsatmoqda, agar biz so‘nggi besh yildagi ma’lumotlarni taxlil qilsak, quyidagi ma’lumotlarga ega 
bo‘lishimiz mumkin (2-rasmga qarang).

Yil $mlrd.
2019 292
2020 321
2021 621
2022 462
2023 285

2-rasm5.

Ushbu rasmda venchurli kapital dunyo miqyosida so‘nggi besh yilning dastlabki uch yilida 292 mlrddan 
(2019), 321 mlrdga (2020), 621 mlrd (2021) AQSh dollariga oshganligini kuzatsak, 2022-yilga kelib 462 mlrd 
va 2023-yilda 285 mlrd dollarga pasayish tendensiyasini kuzatishimiz mumkin.

 Bizning fikrimizcha, global venchur kapitali 2021-yilda shu o‘tgan besh yillik ichida eng yuqori natijani 
ko‘rsatishiga pandemiya davrida ko‘plab avtomatlashtirish va sog‘liqni saqlashga doir yangi loyihalarga sar-
moya kiritilganligi bo‘lsa, keying yillarda esa sarmoya kiritish ko‘rsatkichining pasayishi 2022-yilda global ret-
sessiya boshlanishi bilan bog‘liqdir.

Shunga qaramasdan, yuqorida keltirilgan va yana boshqa ba’zi omillarga ko‘ra ham o‘sish, ba’zan esa 
pasayish tendensiyalarini ko‘rsatuvchi venchur kapitali orqali ilg‘or startaplarga investitsiyalar kiritilib, butun 
dunyoda muvaffaqiyatga va  mashhurlikka erishayotgan yirik va raqobatdosh kompaniyalar vujudga kelmoqda, 
ularga misol tariqasida  Google, Apple, Amazon, Facebook, Uber, Spotify, Tesla, SpaceX, Peloton kabi kom-
paniyalarni aytib o‘tishimiz mumkin.

Biz tadqiqotlarimizni mamlakatimizdagi venchurli moliyalashtirishning bugungi kundagi holatini o‘rganish 
bilan davom ettiradigan bo‘lsak, aytishimiz mumkinki, mamlakatimizning iqtisodiyotiga ham venchurli moli-
yalashtirish asta-sekin kirib kelmoqda. Lekin dastlab, bir nechta sabablarga ko‘ra mamlakatimizda institutsional 
investorlar yo‘q edi, ularni uch qismga bo‘lish mumkin.

Birinchi o‘rinda, bozor. Aslida, u yo‘q edi, chunki startaplarga pul jalb qilish madaniyati shakllanmagan edi;
Ikkinchidan, qonunchilik. Bozorda qiziqarli startap paydo bo‘lgan va unga sarmoya kiritishga tayyor kom-

paniyalar bo‘lsa ham, buni qilish muammoli va imkoni yo‘q edi. Qonunchilik bazasida venchur investitsiyalar 
bo‘yicha tushuncha mavjud emas edi va bir kompaniya boshqasiga investitsiya kiritishining o‘zi hech qanday 
tarzda tartibga solinmas edi;

Uchinchi sabab esa, investitsiya muhiti. Investitsiya muhiti yaxshi emasligi, shu tufayli xorijiy investorlar 
O‘zbekistonga tashrif buyurmagan.

2017-yilda O‘zbekistonda valyutani liberallashtirish amalga oshirilish mamlakat xalqaro biznes xaritalarida 
yana paydo bo‘lishiga olib keldi. Xorijiy tadbirkorlar, kompaniyalar va pullar mamlakatga kirib kelishdi, chunki 
sarmoya kiritish va foyda olish yanada uklarni jalb qildi. Birinchi qadamlardan biri, startaplarni qo‘llab-quvvat-
lashga ixtisoslashgan “Mirzo Ulugbek Innovations Center”ning tashkil etilishi bo‘ldi. Keyinchalik bu ish “IT Park” 
tomonidan davom ettirildi va kengaytirildi.

5 https://www.statista.com/statistics/1422267/vc-investment-worldwide. Manbasi asosida, muallif tomonidan qilingan

2018-yilda IT kompaniyalarni moliyalashtirish mexanizmlarini tartibga soluvchi prezident farmoni chiqaril-
gandan so‘ng amalga oshirilgan qonunchilik bazasini yaratish qolgan edi. Shundan so‘ng xorijiy va mahalliy 
fondlar paydo bo‘la boshladi, akseleratorlar ochildi, birinchi bitimlar tuzildi, ammo asosiy muvaffaqiyatga bir 
necha yil o‘tgach erishildi. 2023-yilga kelib esa, O‘zbekistonda venchur fondlarining soni o‘nta ni tashkil etdi 
hamda ushbu muvafaqqiyat bilan faoliyat ko‘rsatayotgan venchur fondlari tarkibiga Semurg Ventures; Alter-
gate; Uzcard Ventures; UzVC; RB ASIA; YELLOWROCKETS.VC; Sturgeon Capital; Fort Ross Ventures; Aloqa 
Ventures; MOST Ventures fondlari kiradi.

Bular, asosan, xorijda joylashgan xususiy kompaniyalar va davlat tashkilotlarining loyihalari bo‘lib, ulardan 
UzVC, RB ASIA va Semurg Ventures milliy venchur fondlari hisoblanadi. Ushbu o‘nta venchur fondlari orqali 
“IMAN”, “MyTaxi”, Jett, ArzonApteka, Sello, Allgood, Multicard, Ox Resto, Sug‘urta Bozor, Yoto, Multibank,  
Pro Tok kabi startaplar moliyalashtirildi hamda “IT Park”, “Aloqabank” va “Aloqaventures” korporativ akselerator 
ishga tushirildi. Bu IT-tadbirkorlikni rivojlantirish dasturi, yangi xizmatlar va mahsulotlarni sinovdan o‘tkazish 
uchun platforma hisoblanadi.6

X U L O S A  V A  T A K L I F L A R 
Olib borgan tadqiqotlarimiz asosida xulosa qilishimiz mumkinki, Venchurli  kapital bizning fikrimizcha bu 

-  korxonalar  va firmalar  (start-ytlar)  bozorida yangi, o‘sib borayotgan yoki kurashadigan va shuning uchun 
yuqori yoki nisbatan yuqori  darajada  risk  bilan  bog‘lik  bo‘lgan  moliyaviy  mablag‘larni  jalb kilish uchun 
mo‘ljallangan investorlar kapitali bo‘lib, yuqori daromadlar kutgan holda  qimmatli  qog‘ozlarga  yoki  biznesga  
uzoq  muddatli  investitsiyalardir. Venchurli kapital odatda innovatsion kompaniyalar bilan bog‘liq bo‘ladi.

Venchur kapitali uch xil ko‘rishga (Pre-Seed, Urug‘larni moliyalashtirish, Dastlabki bosqichda moliyalash-
tirish) va bir necha funfsiyalarni o‘z ichiga olgan bo‘lib, uning innovatsion va investitsion funksiyalarini iqtisodi-
yotni innovatsion rivojlantirishda ta’sir ko‘rsatuvchi omil sifatida qarashimiz mumkin.

So‘nggi yillarda mamlakatimizning bozor iqtisodiyotiga venchur kapital fondlar kirib kelmoqda va  iqtisodiy 
rivojlanishlar, ijtimoiy hayot yuksalishi uchun hizmat qiladigan ko‘plab IT sohasiga oid startaplar moliyalashti-
rilmoqda. 

Venchur investitsiyalari kapital bozorining muhim qismidir, chunki u yuqori xavf darajasiga ega startaplarni 
moliyalashtirish imkonini beradi.  Shu sababli mamlakatimizda venchur moliyalashtirishni takomillashtirishda, 
bizning fikrimizcha  bir necha iqtisodiy, ijtimoiy va huquqiy jihatlarni o‘z ichiga olgan  quyidagilarga e’tibor 
qaratish maqsadga muvofiqdir:

1.Qonuniy normativ hujjatlarni takomillashtirish orqali, murakkab qoidalar va uzoq ma’muriy protsedu-
ralarni qisqartirish hamda venchur biznesini boshlash va boshqarish bilan bog‘liq to‘siqlarni bartaraf etish;

2. Venchur korxonalar duch keladigan asosiy muammolardan biri hisoblanadigan  yaxshi rivojlanmagan 
ekotizimni yaxshilash va  qo‘llab - quvvatlash infratuzilmasini shakllantirish.

3. Biznes farishta investorlarini jalb qilish hamda ular bilan birgalikda bilim va ko‘nikmalarni oshirish maq-
sadida ko‘plab uchrashuvlar, memorandumlar va ilmiy tashkilotlar tashkil etish;

4. O‘zbekistonda milliy venchur fondlarining sonini ko‘paytirish maxsus dasturlarini ishlab chiqish va ular 
uchun chora-tadbir va imkoniyatlar yaratish;

5. Investorlar tomonidan eng katta qiziqish uyg‘oyadigan fintex, logistika texnologiyalari (LogTech) 
va biznesni boshqarish sohalaridan tashqari sog‘liqni saqlash va ta’limni rivojlantirish sohalariga kapital jalb 
qilish uchun ham yangi startap loyihalarni ishlab chiqishni rag‘batlantirish.

